
Chaucer’s Short Poems

Chaucers Wordes Unto Adam, His Owne Scriveyn

Adam scriveyn, if ever it thee bifalle 
scriveyn: scribe

Boece or Troylus for to wryten newe,

Under thy long lokkes thou most have the scalle,
scalle: scaly scalp

But after my makyng thow wryte more trewe;

So ofte adaye I mot thy werk renewe,

It to correcte and eke to rubbe and scrape,
scrape: erase (by scraping)

And al is thorugh thy negligence and rape.
rape: haste

The Complaint of Chaucer to his Purse

To yow, my purse, and to noon other wight
wight: person

Complayne I, for ye be my lady dere.

I am so sory, now that ye been lyght;

lyght: light (as in light-hearted), wanton

For certes but yf ye make me hevy chere,

Me were as leef be layd upon my bere;

For which unto your mercy thus I crye,

Beth hevy ageyn, or elles mot I dye.

Now voucheth sauf this day or hyt be nyght
voucheth sauf: vouchsafe, guarantee

That I of yow the blisful soun may here

Or see your colour lyk the sonne bryght

That of yelownesse hadde never pere.

Ye be my lyf, ye be myn hertes stere.

Quene of comfort and of good companye,

Beth hevy ageyn, or elles moot I dye.
hevy: heavy, as in serious or pregnant

Now purse that ben to me my lyves lyght

And saveour as doun in this world here,

Out of this toune helpe me thurgh your myght,

Syn that ye wole nat ben my tresorere;

For I am shave as nye as any frere.
shave...: I am as shaved (of money) as a friar

But yet I pray unto your curtesye,

Beth hevy agen, or elles moot I dye.

Lenvoy:

O conquerour of Brutes Albyon,

Which that by lyne and free eleccion
lyne: lineage

Been verray kyng, this song to yow I sende,

And ye, that mowen alle oure harmes amende,

Have mynde upon my supplicacion.
have mynde: be mindful of

Gentilesse

The firste fader and findere* of gentilesse, 



founder 
 

What* man desireth gentil for to be 




whatever 


Most folwe his traas,* and alle his wittes dresse 


path 


Vertu to sue,* and vices for to flee: 




follow (pursue) 


For unto vertu longeth* dignitee, 





belongs 


And nought the revers, saufly* dar I deeme, 



safely 


Al were he mitre, crowne, or diademe. 



This firste stok was ground of rightwisnesse,* 



righteousness 


Trewe of his word, sobre, pietous, and free, 



Clene of his gost,* and loved bisinesse 




spirit 


Against the vice of slouthe,* in honestee; 



sloth 


And but his heir love vertu as dide he, 



He is nat gentil, though he riche* seeme, 



noble 


Al were he mitre, crowne, or diademe. 



Vice may wel be heir to old richesse, 



But ther may no man, as ye may wel see, 



Bequethe his heir his vertuous noblesse: 



That is appropred* unto no degree 





exclusively assigned 


But to the firste fader in majestee, 



That maketh his heir him that wol him queme,* 


please 


Al were he mitre, crowne, or diademe. 



Lak of Stedfastnesse

    Somtyme this world was so stedfast and stable

    That mannes word was obligacioun;

    And now it is so fals and deceivable

    That word and deed, as in conclusioun,

    Ben nothing lyk, for turned up-so-doun

    Is al this world for mede and wilfulnesse,

    That al is lost for lak of stedfastnesse.

    What maketh this world to be so variable

    But lust that folk have in dissensioun?

    For among us now a man is holde unable,

    But if he can, by som collusioun,

    Don his neighbour wrong or oppressioun.

    What causeth this but wilful wrecchednesse,

    That al is lost for lak of stedfastnesse?

    Trouthe is put doun, resoun is holden fable;

    Vertu hath now no dominacioun;

    Pitee exyled, no man is merciable;

    Through covetyse is blent discrecioun.

    The world hath mad a permutacioun

    Fro right to wrong, fro trouthe to fikelnesse,

    That al is lost for lak of stedfastnesse.

    Lenvoy to King Richard

    O prince, desyre to be honourable,

    Cherish thy folk and hate extorcioun!

    Suffre nothing that may be reprevable

    To thyn estat don in thy regioun.

    Shew forth thy swerd of castigacioun,

    Dred God, do law, love trouthe and worthinesse,

    And wed thy folk agein to stedfastnesse.

    Explicit
